
ᐃᖃᓗᒐᓱᐊᖅᑐᓕᕆᔨᒃᑯᑦ ᐊᒻᒪᓗ ᓇᑦᑎᕋᓱᐊᕐᓂᒻᒥ ᐱᓕᕆᕝᕕᐅᑉ ᐱᓕᕆᑦᓯᐊᕐᓂᒃᑯᑦ ᐸᕐᓇᐅᑎᖓ 

ᐊᕐᕌᒍ 2 ᓇᐃᓈᕆᔾᔪᑎ ᐊᒻᒪᓗ ᐊᕐᕌᒍ 3 ᐸᕐᓇᐅᑏᑦ 

ᑐᓴᐅᒪᑎᑦᑎᓂᕐᒥᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ 

ᓯᑎᐱᕆ 2025 

ᐊᕐᕌᒍ 2 (2024-2025) ᐊᑐᓕᖅᑎᑦᑎᓂᕐᒧᑦ ᓇᐃᓈᕆᔾᔪᑎ: 

ᐃᖃᓗᒐᓱᐊᖅᑐᓕᕆᔨᒃᑯᑦ ᓇᑦᑎᕋᓱᐊᖅᑎᓕᕆᔨᒃᑯᓪᓗ ᐃᒻᒥᒃᑰᖓᓂᖓ ᐱᕙᓪᓕᐊᓯᒪᓪᓚᕆᑦᑐᑦ ᐊᕐᕌᒍ 2-ᖓᓂ 

ᐱᓕᕆᑦᓯᐊᕐᓂᒃᑯᑦ ᐸᕐᓇᐅᑎᖓᓂ ᐊᑐᓕᖅᑎᑦᓯᓗᑎᒃ, ᐱᔭᕇᖅᓯᓯᒪᔪᑦ ᐱᒻᒪᕆᐅᔪᓂᑦ ᐱᓕᕆᐊᖑᔪᓂᑦ ᓯᕗᒧᑎᑦᑎᓯᓐᓈᑦ 

ᐊᑯᓂᐅᔪᒃᑯᑦ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᐱᖓᓲᓕᖅᑲᖓᔪᓂᒃ: ᐃᖃᓗᒐᓱᐊᕐᓂᖅ, ᓇᑦᑎᕋᓱᐊᕐᓂᖅ ᐊᒻᒪᓗ 

ᐊᔪᕈᓐᓃᖅᑎᑦᓯᒋᐊᕐᓗᑎᒃ. 

ᐊᓂᒍᖅᑕᐅᓯᒪᕐᔪᐊᖅᑐᑦ: 

ᐱᓕᕆᕝᕕᒃ ᓴᙱᓂᖅᓴᐅᓕᖅᑎᑦᑎᓚᐅᖅᑐᑦ ᓄᓇᕐᔪᐊᕐᒥᑦ ᑲᑐᔾᔨᖃᑎᒌᓐᓂᖏᓐᓂᒃ ᐃᓅᖃᑎᖃᑦᓯᐊᕐᓂᒃᑯᑦ ᐊᑯᑭᑦᑐᑦ 

ᒐᕙᒪᖓᓂ ᐊᒻᒪᓗ ᐊᑯᑭᑦᑐᓂ ᑲᒻᐸᓂᐅᔪᓂᑦ ᐊᒻᒪᓗ ᐃᓅᖃᑎᖃᑦᓯᐊᕐᓂᕐᒥᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

ᑐᓴᕈᒥᓇᖅᑐᖅ ᑲᔪᓯᓂᖃᑦᓯᐊᖅᓯᒪᓂᖓ ᓄᓇᕗᒻᒥ ᐃᖃᓗᒐᓱᐊᖅᑐᓕᕆᔨᒃᑯᑦ ᑲᑎᒪᓂᖓ ᕕᕝᕗᐊᓕ 2025-ᒥ, 

ᐱᐅᓯᕚᓪᓕᖅᑎᑦᑎᓚᐅᖅᑐᖅ ᑕᑯᑦᓴᐅᓂᖏᑦ ᐊᒻᒪᓗ ᐱᓕᕆᖃᑎᖃᕐᓂᖏᑦ ᓄᓇᓕᐅᔪᓂᑦ ᓄᓇᕘᓕᒫᒥ. ᐱᓕᕆᕝᕕᒃ 

ᐊᖏᓪᓕᒋᐊᓚᐅᖅᑐᖅ ᐊᕕᑦᑐᖅᓯᒪᓂᖓᑕ ᑕᑯᑦᓴᐅᓂᖓᓂ ᐅᐸᒍᑎᓪᓗᑎᒃ ᐱᓕᕆᕝᕕᐅᔪᑦ ᑕᑯᑦᓴᐅᑎᑦᓯᓂᕆᔭᖏᓐᓂᒃ 

ᑕᒪᕐᒥᒃ ᐱᖓᓱᓂᑦ ᐊᕕᑦᑐᖅᓯᒪᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᑖᓚᐅᖅᑐᑦ ᖁᕐᓗᖅᑐᖅ ᐊᓪᓚᕝᕕᖓᓂ ᐃᖃᓗᓕᕆᓂᕐᒧᑦ 

ᐱᓕᕆᔨᒻᒪᕆᒻᒥᑦ. 

ᑮᓇᐅᔭᓕᕆᓂᒃᑯᑦ, ᐱᓕᕆᕝᕕᒃ ᖄᒃᑲᓐᓂᐊᒍᑦ ᑮᓇᐅᔭᖅᑖᓚᐅᖅᑐᑦ ᐃᑲᔫᓯᐊᓂᒃ ᐊᒻᒪᓗ ᐊᐃᑦᑑᓯᐊᓂᓪᓗ 

ᐱᓕᕆᐊᒃᓴᓄᑦ 2024-2025-ᒥ, ᐃᓚᒋᐊᖅᑕᐅᓪᓗᓂ ᓄᓇᓕᓐᓂ ᑮᓇᐅᔭᖅᑕᕐᓂᕐᒧᑦ ᑐᒃᓯᕋᐅᑏᑦ ᐃᓚᖃᖅᖢᑎᒃ 

ᕿᑭᖅᑖᓗᖕᒧᑦ ᑐᒃᓯᕋᐅᑎᒥᑦ ᑲᔪᓯᑎᑕᐅᓚᐅᖅᑐᒥᑦ. ᓇᑦᑎᕋᓱᐊᕐᓂᕐᒧᑦ ᐱᓕᕆᕝᕕᐅᔪᖅ ᑕᑯᓚᐅᖅᑐᑦ ᕿᓯᓕᕆᓂᕐᒧᑦ 

ᐱᓕᕆᐊᒃᓴᒥᑦ ᕿᓯᐊᐱᓐᓄᑦ ᑐᙵᕕᖃᖅᖢᑎᒃ ᓄᓇᓕᓐᓂ ᑐᓴᖅᓯᒪᔭᒥᓂ, ᐱᓕᕆᐊᒃᓴᐅᔪᖅ ᐊᖏᒡᓕᒋᐊᖅᑕᐅᓪᓗᓂ 

ᐃᓚᖃᖅᖢᓂ ᑎᒃᑯᐊᖅᑕᐅᓯᒪᔪᓂᑦ ᓂᐅᕐᕈᑎᖃᕐᓂᕐᒧᑦ ᑭᒡᒐᖅᑐᐃᔨᓂᑦ ᐊᒻᒪᓗ ᖄᒃᑲᓐᓂᐊᒍᑦ ᐊᔾᔨᒌᙱᑦᑐᓂᑦ ᓇᑦᑎᓂᑦ. 

ᐊᓯᖏᑦ ᓇᓗᓇᐃᖅᓯᒪᔪᑦ ᑎᑭᐅᑎᔭᐅᑦᑎᐊᖅᓯᒪᔪᑦ ᐃᓚᖃᓚᐅᖅᑐᖅ ᓴᖅᑮᑎᑦᑎᓂᕐᒥᑦ ᓄᓕᐊᔪᒃ ᓴᖅᑭᔮᖅᑎᑕᐅᓂᖓᓂ 

ᐅᐸᒍᑎᓚᐅᖅᑎᓪᓗᒋᑦ ᐅᑭᐅᖅᑕᖅᑐᒥᑦ ᑲᓲᒪᓂᕐᒧᑦ, ᐃᑲᔪᖅᓱᐃᓂᕐᒥᑦ ᐃᓕᖅᑯᓯᕐᒧᑦ ᖃᐅᔨᒪᔭᐅᔪᓂᑦ 

ᑐᓂᓯᖃᑦᑕᐅᑎᓂᕐᒥᑦ ᐊᑯᑭᑦᑐᓂ ᐊᒻᒪᓗ ᓄᓇᕗᒻᒥ ᒥᖅᓱᖅᑎᓂᑦ, ᐊᒻᒪᓗ ᑲᔪᓯᔪᒥᑦ ᐱᖃᑕᐅᑦᑎᐊᕐᓂᕐᒥᑦ ᑭᒡᓕᒋᔭᐅᔪᓂᑦ 

ᑲᑎᒪᓂᕐᒧᑦ ᐊᒻᒪᓗ ᓄᓇᕗᒻᒥ ᐃᖃᓗᒐᓱᐊᕐᓂᕐᒧᑦ ᒪᓕᑦᑕᐅᔭᕆᐊᓕᓐᓂᒃ ᐱᓕᕆᖃᑎᒌᓄᑦ. 

ᐱᓕᕆᐊᒃᓴᑦ ᓴᖑᑎᑕᐅᔪᑦ: 

ᐊᒥᓱᑦ ᐱᓕᕆᐊᖑᔪᑦ ᐅᖓᕝᕙᕆᐊᖅᑕᐅᓚᐅᖅᑐᑦ ᐊᕐᕌᒍ 3-ᒧᑦ ᐱᔾᔪᑎᖃᖅᖢᑎᒃ ᐊᔪᕈᓐᓃᖅᑎᑦᓯᒋᐊᕐᓗᑎᒃ 

ᑭᒡᓕᒋᔭᐅᔪᓂᑦ, ᑭᖑᕙᖓᔪᒥᑦ ᑐᓂᓯᓂᕐᒥᑦ ᑎᑎᖅᑲᖁᑎᓂᑦ, ᐊᒻᒪᓗ ᐅᑕᖅᑭᔭᐅᔪᓂᑦ ᒐᕙᒪᑐᖃᒃᑯᓐᓂ 

ᑮᓇᐅᔭᖃᖅᑎᑕᐅᓂᕐᒧᑦ ᐃᓱᒪᓕᐅᕆᔭᐅᔪᓂᑦ. ᐱᓪᓗᐊᑕᑦ ᑐᓂᔭᐅᔪᑦ ᐃᓚᖃᓚᐅᖅᑐᖅ ᓂᐱᖁᑎᒋᔭᐅᓂᕐᒧᑦ ᐸᕐᓇᐅᑎ 

ᐃᖃᓗᒐᓱᐊᖅᑐᓕᕆᓂᕐᒧᑦ ᓚᐃᓴᓐᓯᒧᑦ, ᓂᐅᕐᕈᑎᖃᕐᓂᕐᒧᑦ ᐱᓕᕆᐊᒃᓴᓂᑦ ᕿᒥᕐᕈᓂᕐᒥᑦ, ᐊᒻᒪᓗ ᓄᓕᐊᔪᒃ 

ᐊᑯᓂᐅᔪᒃᑯᑦ ᖃᐅᔨᓴᕐᓂᕐᒧᑦ ᐸᕐᓇᐅᑎ. ᐱᓕᒻᒪᒃᓴᐃᓂᕐᒥᑦ-ᑐᕌᖓᔪᖅ ᐱᓕᕆᐊᒃᓴᐅᔪᑦ ᓴᖑᑎᑕᐅᓚᐅᖅᑐᑦ 

ᐱᓕᒻᒪᒃᓴᐃᕖᑦ ᐊᓯᔾᔩᕙᓪᓕᐊᑎᓪᓗᒋᑦ, ᑲᑎᒪᓂᖃᖅᑎᓪᓗᒋᑦ ᑖᒃᑯᓂᖓ ᐱᙳᐊᖅ ᐊᒻᒪᓗ ᐊᓯᖏᓐᓂᒃ ᓄᓇᕗᒻᒥ 

ᐱᓕᒻᒪᒃᓴᐃᓂᕐᒧᑦ ᑲᑐᔾᔨᖃᑎᒌᓄᑦ. 

ᑲᔪᓰᓐᓇᖅᑐᖅ ᐱᓕᕆᔭᐅᔪᑦ: 

ᐊᒥᓱᓂᑦ ᖃᓄᖅᑑᕐᓂᒃᑯᑦ ᓯᕗᓪᓕᐊᔾᔭᐅᔭᕆᐊᓖᑦ ᐱᓕᕆᐊᖑᓂᐊᕐᓂᕐᒧᑦ ᐱᕙᓪᓕᐊᑎᑦᑎᓂᕐᒦᖓᔪᑦ, ᑐᕌᖓᔪᑦ ᐊᒥᓱᓄᑦ 

ᐊᕐᕌᒍᓄᑦ ᐊᑐᕆᐊᖃᕐᓂᖓᓂ ᐸᕐᓇᐅᑎ. ᑲᔪᓰᓐᓇᖅᑐᖅ ᐱᓕᕆᐊᖑᔪᑦ ᐃᓚᖃᓚᐅᖅᑐᖅ ᓂᐱᖁᑎᒋᔭᐅᓂᕐᒥᑦ 

ᕿᑭᖅᑕᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ, ᐊᒻᒪᓗ ᓄᓇᕗᒻᒥ ᐃᖃᓗᒐᓱᐊᖅᑐᓕᕆᔨᒃᑯᑦ ᑲᑐᔾᔨᖃᑎᒌᖏᓐᓂᒃ 



ᐱᔾᔪᑎᒋᓪᓗᒍ ᓵᓚᖃᕋᓱᐊᕐᓂᕐᒥᑦ ᐃᖃᓗᒐᓱᐊᖅᑐᓕᕆᓂᕐᒧᑦ ᐊᓯᔾᔩᓂᕐᒥᑦ, ᑲᔪᓯᔪᒥᑦ ᑲᑐᔾᔨᖃᑎᖃᕐᓂᕐᒥᑦ ᐊᑯᑭᑦᑐᓂ 

ᑲᒻᐸᓂᐅᔪᓂᑦ, ᐃᑲᔪᖅᓱᐃᓂᕐᒥᑦ ᓄᓇᓕᖕᓂᑦ ᑕᐃᑰᓇ IQaluk (ᐃᖃᓗᒃ) ᐱᓕᕆᐊᒃᓴᒃᑯᑦ, ᐊᒻᒪᓗ ᓄᓇᓕᐅᔾᔪᑎᓂᑦ 

ᐱᖁᑎᒋᔭᐅᔪᓂᑦ ᐱᕙᓪᓕᐊᑎᑦᑎᓂᕐᒥᑦ. ᐱᓕᕆᕝᕕᒃ ᑲᔪᓰᓐᓇᖅᑐᖅ ᐅᒥᐊᕐᓄᑦ ᑐᓚᑦᑕᕐᕕᒻᒧᑦ ᓂᐱᖁᑎᒋᔭᐅᓂᕐᒥᑦ 

ᐊᒻᒪᓗ ᑲᔪᓰᓐᓇᖅᑐᒥᑦ ᐃᑲᔪᖅᓱᐃᓂᕐᒥᑦ ᐃᒪᖁᑎᒋᔭᐅᔪᓂᑦ ᐃᖃᓗᓕᕆᓂᕐᒧᑦ ᐱᕙᓪᓕᐊᑎᑦᑎᓂᕐᒥᑦ ᓄᓇᕗᒻᒧ. 

ᐊᕐᕌᒍ 3 (2025-2026) ᐊᑐᓕᖅᑎᑦᑎᓂᕐᒧᑦ ᐸᕐᓇᐅᑏᑦ: 

ᐊᕐᕌᒍ 3 ᑐᕌᒐᖃᖅᑐᖅ ᑲᔪᓰᓐᓇᖅᑐᒥᑦ ᐊᕐᕌᒍ 2 ᑲᔪᓯᑎᑕᐅᑦᑎᐊᖅᑐᓂᑦ ᓯᕗᒧᑎᑦᑎᓯᓐᓈᑦ ᓴᖑᑎᑕᐅᔪᓂᑦ 

ᓯᕗᓪᓕᐊᔾᔭᐅᔭᕆᐊᓕᖕᓂᑦ ᐊᒻᒪᓗ ᓄᑖᓂᑦ ᖃᓄᖅᑑᕐᓂᒃᑯᑦ ᐱᓕᕆᐊᒃᓴᓂᑦ ᓇᐅᒃᑯᓕᒫᑦ. 

ᐱᓪᓚᐊᑕᐅᔪᑦ ᐃᖃᓗᒐᓱᐊᖅᑐᓕᕆᓂᕐᒧᑦ ᐱᓕᕆᔭᐅᔪᑦ: 

ᐃᖃᓗᒐᓱᐊᖅᑏᑦ ᖃᐅᔨᒪᓂᖏᓐᓂᒃ ᑕᐅᖅᓰᖃᑎᖃᕐᓂᕐᒥᑦ ᐊᑯᑭᑦᑐᓂ ᐸᕐᓇᐅᑕᕙᓪᓕᐊᔪᖅ 2025-2026-ᒧᑦ 

ᐊᑐᐃᓐᓇᐅᓛᖅᑐᖅ 2026-2027-ᒥ, ᐃᓚᔭᐅᕙᓪᓕᐊᓗᓂ ᐊᖏᖃᑎᒌᓐᓂᐅᔪᖅ ᑐᑭᓯᐅᒪᖃᑎᒌᓐᓂᕐᒧᑦ 

ᑎᑎᕋᖅᑕᐅᕐᖓᓚᐅᖅᑐᖅ ᐊᕐᕌᒍ 2-ᒥ. ᐱᓕᕆᕝᕕᒃ ᑲᔪᓯᓛᖅᑐᖅ ᓂᐅᕐᕈᑎᖃᕐᓂᕐᒧᑦ ᑕᑯᒐᓱᐊᕐᓂᕐᒥᑦ ᑲᓇᑕᒥ 

ᐃᖃᓗᒐᓱᐊᖅᑐᓕᕆᓂᕐᒧᑦ ᓱᓇᒃᑯᑖᓂᑦ ᐊᒻᒪᓗ ᐃᖃᓗᒐᓱᐊᖅᑐᓕᕆᕝᕕᓐᓂ ᑲᑎᒪᓂᕐᒥᑦ ᐅᑭᐊᒃᓵᖓᓂ 2025-ᒥ 

ᑐᑭᓯᐅᒪᓂᖅᓴᐅᓂᕐᒧᑦ ᐊᒃᓱᕉᑕᐅᔪᓂᑦ ᐊᒻᒪᓗ ᐊᕝᕕᐊᕈᑕᐅᔪᓂᑦ ᐱᓕᕆᕝᕕᐅᔪᓂᒃ ᐊᐅᓚᑦᑎᓂᕐᒧᑦ. 

ᓇᑦᑎᕋᓱᐊᕐᓂᕐᒧᑦ ᐱᕙᓪᓕᐊᑎᑦᑎᓂᖅ: 

ᑐᕌᒐᖃᓪᓚᕆᓛᖅᑐᑦ ᐸᕐᓇᐃᓂᕐᒥᑦ ᐊᒻᒪᓗ ᑲᔪᓯᑎᑦᑎᓂᕐᒥᑦ ᓇᑦᑎᓕᕆᓂᕐᒧᑦ-ᑐᕌᖓᔪᒥᑦ ᑲᑎᒪᓂᕐᒥᑦ 2026-2027-ᒥ 

ᑲᑐᔾᔨᖃᑎᒌᓐᓂᖅᓴᐅᓂᕐᒧᑦ ᐊᒻᒪᓗ ᓄᓇᓖᑦ ᐱᖃᑕᐅᓂᖅᓴᐅᓗᑎᒃ. ᐱᓕᕆᕝᕕᒃ ᑐᕌᓲᖅ ᐋᖅᑭᒃᓱᐃᒃᑲᓐᓂᓂᕐᒥᑦ 

ᓄᓇᕗᒻᒥ ᓇᑦᑎᕋᓱᐊᕐᓂᕐᒧᑦ ᐱᓕᕆᖃᑎᒌᓂᑦ ᐊᒻᒪᓗ ᐱᕙᓪᓕᐊᑎᑦᑎᓂᕐᒥᑦ ᐃᓕᓐᓂᐊᕐᓂᐅᔪᓂᑦ ᑲᑐᔾᔨᖃᑎᖃᕐᓗᑎᒃ 

ᐃᓐᓇᑐᖃᕐᓂᒃ ᐊᒻᒪᓗ ᐊᓯᖏᑦ ᐱᓕᕆᔨᐅᖃᑕᐅᔪᓂᑦ. ᐸᕐᓇᐅᑏᑦ ᑲᔪᓯᕙᓪᓕᐊᔪᑦ ᐊᕙᑎᑦᑎᓐᓂ ᕿᒥᕐᕈᓂᕐᒥᑦ 

ᕿᑐᒻᒪᒃᓴᐃᕕᖕᓂᑦ ᓄᓇᓕᕋᓛᓂᑦ, ᐊᔪᕐᓇᕋᔭᙱᒻᒪᖔᖅ ᖃᐅᔨᓴᕐᓂᕐᒥᑦ ᓄᓇᕗᒻᒥ ᑐᙵᕕᒋᔭᐅᒐᔭᖅᑐᓂᑦ 

ᐱᓕᕆᕝᕕᑕᖃᕈᓐᓇᕐᒪᖔᖅ. 

ᐱᓕᕆᐊᖃᕈᓐᓇᐅᑎᓂᒃ ᐱᕈᐃᓂᖅ ᐊᒻᒪᓗ ᓄᓇᓕᐅᔾᔪᑏᑦ: 

ᐱᓕᕆᕝᕕᒃ ᑲᔪᓯᓛᖅᑐᖅ ᐊᒃᓱᕈᕐᓂᕐᒥᑦ ᐃᓐᓄᒃᓱᐃᓂᕐᒥᑦ ᐊᕕᑦᑐᖅᓯᒪᔪᓂᑦ ᐃᓐᓄᒃᓯᒪᙱᑦᑐᓂᑦ, ᐃᓚᒋᓗᓂᐅᒃ 

ᐱᕙᓪᓕᐊᑎᑦᑎᓂᕐᒥᑦ ᓇᖕᒥᓂᕆᔭᐅᔪᒥᑦ ᐅᑎᖅᑏᓂᕐᒥᑦ ᑲᖏᖅᖠᓂᕐᒥᑦ ᐃᓂᒋᔭᐅᔪᒥᑦ. ᐃᓗᐊᓂᙶᖅᑐᑦ ᐱᓕᕆᔾᔪᓰᑦ 

ᐋᖅᑭᒃᓱᖅᑕᐅᓛᖅᑐᑦ ᐃᑲᔪᕐᓂᕐᒧᑦ ᓄᓇᓕᖕᓂᑦ ᐊᑐᐃᓐᓇᖃᕐᕕᐅᓂᕐᒥᑦ ᓄᓇᕗᒻᒥ ᐊᒻᒪᓗ ᒐᕙᒪᑐᖃᒃᑯᑦ 

ᐱᓕᕆᐊᒃᓴᓂᖏᓐᓂᒃ. ᐱᓕᕆᐊᖑᓯᒪᑦᓯᐊᖅᑐᖅ ᑕᐅᑐᓂᕐᒥᑦ ᐱᓕᒻᒪᑦᓴᐃᓂᕐᒧᑦ ᐱᕕᔅᓴᐅᔪᓐᓇᖅᑐᓂᑦ ᓄᓇᕗᒻᒥ 

ᐸᕐᓇᑕᐅᓯᒪᔪᖅ 2025-ᒥ, ᑲᑐᔾᔨᖃᑎᖃᕐᓗᑎᒃ ᐱᓕᒻᒪᑦᓴᐃᓂᕐᒧᑦ ᑲᑐᔾᔨᖃᑎᒌᖑᔪᓂᑦ ᐃᓂᑦᓴᖅᑖᖅᐸᓪᓕᐊᑎᓪᓗᒋᑦ. 

ᖃᐅᔨᓴᕐᓂᕐᒧᑦ ᐊᒻᒪᓗ ᖃᐅᔨᒪᔭᐅᔪᓂᑦ ᐅᓂᒃᑳᖃᑦᑕᕐᓂᖅ: 

ᐱᕙᓪᓕᐊᑎᑦᑎᓂᕐᒥᑦ ᓄᓕᐊᔪᒃ ᖃᐅᔨᓴᕐᓂᕐᒧᑦ ᐅᓂᒃᑳᓕᐊᖓᓂ ᓂᕆᐅᒋᔭᐅᔪᖅ ᐱᒋᐊᙵᕐᓂᖓᓂ 2026. 

ᐱᓕᕆᕝᕕᒃ ᐱᖃᑕᐅᑎᑦᑎᓂᕐᒥᑦ ᑲᑐᔾᔨᖃᑎᒋᔭᐅᔪᓂᑦ ᐸᕐᓇᐃᓂᕐᒥᑦ ᐃᓕᖅᑯᓯᓕᕆᓂᕐᒧᑦ ᐱᓕᒻᒪᒃᓴᐃᑎᑦᑎᓂᕐᒥᑦ 

ᐱᕙᓪᓕᐊᑎᑦᑎᓂᕐᒥᑦ, ᖃᐅᔨᓴᕐᓂᕐᒥᑦ ᐊᔪᕈᓐᓃᖅᑎᑦᓯᒋᐊᕐᓗᑎᒃ ᐊᕐᕌᒍᓄᑦ 4/5 ᑲᔪᓯᑎᑦᑎᓂᕐᒥᑦ ᐱᓕᒻᒪᒃᓴᐃᓂᕐᒥᑦ 

ᐱᓕᕆᐊᒃᓴᓂᑦ ᖃᐅᔨᓴᖅᑎᓄᑦ ᐱᓕᕆᔪᓄᑦ ᓄᓇᕗᒻᒥ. 

ᐊᕐᕌᒍ 3 ᑭᒡᒐᖅᑐᐃᕗᖅ ᐱᓕᕆᑦᑎᐊᕐᓂᕐᒧᑦ ᐃᓚᖓᓂ, ᐋᖅᑭᒃᓱᐃᒃᑲᓐᓂᓂᕐᒥᑦ ᐃᓅᖃᑎᒌᓐᓂᕐᒥᑦ ᐊᒻᒪᓗ 

ᐱᔭᕇᖅᓯᓂᕐᒥᑦ ᑐᙵᕕᒋᔭᐅᔪᓂᑦ ᐱᓕᕆᐊᖑᔪᓂᑦ ᐱᓕᕆᕝᕕᒃ ᐊᖏᒡᓕᒋᐊᖅᑎᑦᑎᓯᓐᓈᑦ ᐱᓕᕆᐊᒃᓴᓂᑦ ᐊᒻᒪᓗ 

ᐱᐅᓯᒋᐊᖅᓯᒪᔪᓂᑦ ᓄᓇᓕᖕᓂ ᐃᑲᔪᖅᓱᐃᓂᕐᒥᑦ ᐊᒥᐊᒃᑯᔪᓂᑦ ᐊᕐᕌᒍᓂᑦ ᐱᓕᕆᑦᑎᐊᕐᓂᒃᑯᑦ ᐸᕐᓇᐅᑎᒥ. 

 

ᐱᕙᒌᔭᖅᑕᐅᔪᖅ ᐅᑯᓄᖓ ᓄᓇᕗᑦ ᒐᕙᒪᒃᑯᑦ, ᐃᖃᓗᓕᕆᔨᒃᑯᑦ ᐊᒻᒪᓗ ᓇᑦᑎᓕᕆᔨᒃᑯᑦ ᐃᒻᒥᒃᑰᖓᓂᖓ ᓯᑎᐱᕆ 

2025 


